
				এই পাতাটির মুদ্রণ সংশোধন করা প্রয়োজন। 
8૭૨ সোক্রেটস , [डूमिक।
দ্বিতীয় পরিচ্ছেদ
ঐহিক সম্পদের সমাদর
এই জন্যই গ্ৰীক সভ্যতা একান্ত ইহসর্বস্ব না হইলেও ঐহিক সম্পদে বীতরাগ নহে। গ্রীসের শ্রেষ্ঠ তত্ত্বজ্ঞানীরা আদর্শ জীবনের পক্ষে কতকগুলি বিষয় অপরিহাৰ্য্য বলিয়া নিৰ্দ্ধারণা করিয়াছেন। প্লেটো এক প্ৰবন্ধে লিখিয়াছেন, নিম্নোক্ত পদার্থগুলি মানবজীবনে বাঞ্ছনীয় বিষয়ের DBLB SKYYDS BBBS S BBDS DDLE KBKS BDDS D DDDDS হ্যায়, সংযম, বীৰ্য্য এবং জ্ঞান ৷ ( BhutAyd, 279 ) । ‘সংহিতা’’ গ্রন্থে প্লেটাে’কাম্যবস্তুসমূহের একটা শ্রেণী-বিভাগ দিয়াছেন। তিনি লিখিয়াছেন, যে কাম্যবস্তুগুলি উচ্চতর ও নিম্নতর, অর্থাৎ দৈব ও মানবীয়, এই দুই শ্রেণীতে বিভক্ত। শেষোক্ত শ্রেণীতে সর্বাগ্রে স্বাস্থ্য, তৎপরে সৌন্দৰ্য্য, তৎপশ্চাৎ বল এবং পরিশেষে ধন গণনীয়। দৈব বাঞ্ছনীয় পদার্থের মধ্যে জ্ঞান সর্বশ্রেষ্ঠ ; জ্ঞানের নীচে সংযমের স্থান ; এই উভয়ের মিলন হইতে ভায় উৎপন্ন হয় ; এবং সকলের নিয়ে বীৰ্য্য। (Laaps, I. 681)। পুনশ্চ, “রাষ্ট্রের কৰ্ত্তব্য এই, যে উহা মান অপমান সঙ্গত ভাবে বিতরণ করিবে ; তাহা করিতে হইলে প্ৰথমে ও সর্বোপরি আত্মার সম্পদকে বরণ করিতে হইবে ; তন্নিয়ে দৈহিক সম্পদ ও তাহার নীচে অর্থবিত্ত স্থান পাইবে।” (Laaga, III. 697)। প্লেটো অপর এক সন্দর্ভে শ্ৰেয়ঃ অন্যরূপ ব্যাখ্যা করিয়াছেন, সে কথা আমরা পরে বলিব। উপরে যতটুকু বলা হইল, তাহা হইতে প্ৰতিপন্ন হইতেছে, যে গ্রীকের ঐহিক সম্পদকে বর্জনীয় জ্ঞান করিত না। আরিষ্টটলও বলিতেছেন, ‘সুখ জীবনে পরম শ্ৰেয়ঃ, কিন্তু বাহ বা সাংসারিক উপকরণ না থাকিলে কেহই সুখী হইতে পারে না; কেন না, এমন অনেক কাৰ্য্য আছে, যাহা বন্ধু, ধন বা রাষ্ট্ৰীয় ক্ষমতা ব্যতিরেকে সম্পাদন করা যায় না, এবং এমন কতকগুলি বস্তু আছে, যাহার অভাবে সুখ নষ্ট হয়; যেমন অভিজাত কুলে জন্ম, বৰ্দ্ধিষ্ণু পরিবার ও দৈহিক সৌন্দৰ্য্য। যে ব্যক্তি দেখিতে একেবারে কদাকার, কিংবা যে নীচকুলে

